
Щэбэт кIуам Къэбэрдей-Балъкъэ-
рым ще кIуэ кIащ УФ-м и Президент Вла-
димир Путинрэ Урысейм IэщэкIэ Зэ-
щIэузэда и Къарухэмрэ щыдаIыгъа 
пэкIу. 

КЪЭРАЛЫМРЭ республикэмрэ я нып-
хэр, «Дыдейхэм драгъусэщ», «Дыдейхэм 
дрателъхьэщ», «Z» къыхуеджэ ныгъэхэр 
зытет плакатхэр яIыгъыу цIыхухэр 
щызэхуэсащ Къэбэрдей-Балъкъэр къэ-
рал мэкъумэш университетым и гупэм 
иIэ утыкум, ди республикэм и япэ Прези-
дент КIуэкIуэ Валерэ и фэеп лъым деж. 

Iуэхум хэтащ Урысей Федерацэм и 
Къэрал Думэм и депутат Геккиев Заур, 
республикэм и къэрал къулы къу щIа-
пIэхэм я лIыкIуэхэр,  Зауэм, лэжьыгъэм, 
IэщэкIэ ЗэщIэузэда Къарухэмрэ 
 хаб зэхъумэ IэнатIэхэмрэ я ве теранхэм  
я Налшык  къалэ  зэгухьэныгъэм и уна-
фэщI Абдуллаев Мустэфа, Дунейпсо 
Адыгэ Хасэм и тхьэмадэ Сэхъурокъуэ 
Хьэутий, жы лагъуэ, дин, егъэджэ ныгъэ 
зэгухьэныгъэхэм хэтхэр, сту дентхэр, 
школакIуэхэр. 

Къызэхуэсахэм жаIащ Донбассым 
щыпсэухэм къащ   хьэщыжыным, Уры-

сейм и гъунапкъэхэр хъу мэным теухуауэ 
УФ-м и дзэхэм Украинэм щрагъэкIуэкI 
Iуэху хэм къэралым и цIыху мелуанхэр 
зэрыкIэлъыплъыр, ахэр зэрыдаIыгъыр. 
Псом хуэ мыдэу зэкъуэувэн щы хуейр зэ-
маныр щыгугъум дежщ. Урысейм 
щыпсэухэм Путин Владимир и унафэр 
даIыгъ, ди армэм иригъэ кIуэкI Iуэхухэр 
къызэрехъулIэнури я фIэщ мэхъу. 

- Украинэм и цIыхухэр Урысейм щыпсэу 
лъэпкъхэм я къуэшщ, ауэ, ди жагъуэ  зэ-
рыхъущи, абыхэм яхэтщ фашизмэм и те-
лъхьэхэр. Я псэ емыблэжу фашистхэм 
ебэнащ ди адэшхуэхэр, дэри ди Прези-
дентымрэ армэмрэ  дащIыгъуу а «узы-
фэ» бзаджэр зэфыкIхэм дапэщIэтып-
хъэщ, - къыхигъэщащ Гек киев Заур. 

Сэхъурокъуэ Хьэутий щIалэгъуалэр 
къыхуриджащ Iуэ хум теухуауэ щыIэ хъы-
бар нэпцI хэр я фIэщ ямыщIыну, къэра-
лым и Iуэху зыIутыр тэ мэму зыгура-
гъаIуэу, Хэкум и къэкIуэнум и къыщ хьэ-
щыжа кIуэу щытыну. 

ПэкIум хэтхэм папщIэ зыкъа гъэ-
лъэгъуащ республикэм и артистхэм, са-
бий ныб жьыщIэ творческэ гупхэм хэтхэм. 

ГЪУЭТ Синэ.

УРЫСЕЙ Федерацэм футболымкIэ и 
етIуанэ дивизионым и Япэ гупым щекIуэкI 
зэхьэзэхуэм ипкъ иткIэ дыгъуасэ Налшык 
щызэхэта зэIущIэм апхуэдэ бжыгъэ къри-
кIуащ.

Джэгур зэрекIуэкIамрэ абы иужькIэ тур-
нир таблицэм игъуэта теплъэмрэ  ятеухуа 
тхыгъэ ди газетым тетынущ.  

МЭЗКУУ  Къан.

Дыдейхэм  дакъуэтщ

Къэбэрдей-Балъкъэрым и Iэтащхьэр  
Москва щыхуэзащ Урысей Федерацэм 
транспортымкIэ и министрым и япэ 
 къуэдзэ Костюк Андрей. 

ЗЭIУЩIЭМ щытепсэлъыхьащ «ФIагъ 
лъагэ зиIэ гъуэгу шынагъуэншэхэр» 
лъэпкъ проектыр ди республикэм зэры-
щагъэзащIэмрэ щIыналъэм и автомо-
биль зекIуапIэхэр щегъэфIэкIуэнымкIэ 
щыIэ Iэмалхэр зыхуэдэмрэ. 

ЛIыщхьэхэм къыхагъэщащ КъБР-м 
гъуэ гуухуэ лэжьыгъэу щрагъэкIуэкIым 
иужьрей илъэсхэм хэпщIыкIыу зэрыхэ-
хъуар, а IэнатIэм къыщагъэсэбэп техни-
кэр щIэхэмкIэ зэрыщызэрахъуэкIар, унэ-
тIыныгъэм пыщIа лэжьапIэщIэхэр къы зэ-
рыщызэIуахар.  

2020 - 2021 гъэхэм къриубыдэу ди щIы-
налъэм иджырей мардэхэм изагъэу 
зыхуей щыхуагъэзащ федеральнэ, щIы-
налъэ, муниципальнэ мыхьэнэ зиIэ гъуэ-
гухэм ящыщу километр 500-м нэблагъэ, 
къищынэмыщIауэ, автомашинэхэр шы-
нагъуэншэу щызекIуэным хуэгъэзауэ 
Iуэху зыбжани щызэфIагъэкIащ. Къыхэд-
гъэщынщи, щIыналъэ мыхьэнэ зиIэ 
 гъуэгухэм ящыщу километри 100-м щIи-
гъум и Iэгъуэблагъэм къэзыгъэнэху уэз-
дыгъэхэр щыфIадзащ, лъэпкъ проект-
хэм къызэрыщыгъэлъэгъуауэ, лъэс зэп-
рыкIыпIэу 400-м нэблагъэр къагъэ-
щIэрэщIэжащ.

Лэжьыгъэхэм хыхьэу, мыхьэнэ нэхъ 
зиIэ унэтIыныгъэу къалъытащ «Кавказ» 
Р-217 федеральнэ гъуэгу нэхъыщхьэм и 
Iыхьэу ди республикэм пхыкIым и кIы-
хьагъкIэ машинэ зэблэкIыпIэу 4 къы-
щызэгъэпэщыным теухуа программэр.  

2022 - 2024 гъэхэм къриубыдэу КъБР-м 
щамурадщ иджыри километр 27,8-м нэб-
лагъэ хъу автомобиль зекIуапIэщIэхэр ди 

щIыналъэм щаукъуэдиину. Гъэ дызэ ры-
тым зыхуей хуагъэзэнущ гъуэгум телъ 
лъэмыжхэм ящыщу Лэскэн псым зэ-
рызэпрыкIымрэ къуажэхэу Къубэ-Тэбэрэ 
Шэджэм ЕтIуанэмрэ я деж щыIэхэмрэ. 
Абыхэми автомобиль зэблэжыпIэу 4 яIэ-
нущ. 

«ФIагъ лъагэ зиIэ гъуэгу шынагъуэн-
шэхэр» лъэпкъ проектым хыхьэу, гъэ ды-
зэрытым Къэбэрдей-Балъкъэрым щы-
зэфIагъэкIын хуей лэжьыгъэхэр къыщы-
гъэлъэгъуа дэфтэрхэм ахэр зэгъэщIылIа 
лъэныкъуэ псоми Iэ щIадзакIэщ.

ЗэрытщIэщи, ди республикэм и къала-
щхьэ Налшык щыIэ автомобиль зекIуа-
пIэ нэхъыщхьэхэм ящыщу плIым - Ле-
ниным, ЩоджэнцIыкIум, Кулиевым я цIэ-
хэр зезыхьэ проспектхэмрэ Къэбэрдей 
уэрамымрэ -  гъуэгуухуэ лэжьыгъэхэр мы 
лъэхъэнэм щIэгъэхуэбжьауэ щокIуэкI. 

Ауэ щыхъукIи, КIуэкIуэ Казбек зэры-
жиIэмкIэ, мы зэманым ди щIыналъэм 
къыщрахьэжьа лэжьыгъэхэм я нэхъыба-
пIэр пIалъэу зыхуагъэувыжам нэмысу 
зэфIагъэкIынущ, уеблэмэ абыхэм я про-
цент 80-р япэ илъэс ныкъуэм къриу-
быдэу. Абы къыдэкIуэуи, республикэм и 
Iэтащхьэм къыхигъэщащ щIыналъэм   
гъуэгущIэхэр ухуэнымкIэ зыхуагъэувыжа 
къалэн инхэм зэрыпэлъэщынум шэч 
къызэрытримыхьэри. 

ЗэIущIэм апхуэдэу щытепсэлъыхьащ 
Къэбэрдей-Балъкъэрым къыщрахьэжьа 
гъуэгуухуэ лэжьыгъэхэр зыхуей щыхуа-
гъэзэным хуэунэтIауэ иджыри дэIэпы-
къуныгъэ гуэрхэр федеральнэ бюдже-
тым къыхэкIыу къыхуаутIыпщынкIэ зэры-
хъунуми. 

КъБР-м и Iэтащхьэмрэ 
Правительствэмрэ я

пресс-IуэхущIапIэ.

Шэч  къытримыхьэу

«Спартак-Налшык» -
«Биолог-Новокубанск» - 0:1 

КIуэкIуэ Казбек хуэзащ 
лэ жьыгъэ IуэхукIэ респуб-
ликэм къэкIуа «ЩIына-
лъэхэм зегъэужьынымкIэ 
фонд» компание зэIухам 
къыхуау тIыпщ мылъкур 
зыхухэхахэм ятегуэшэныр 
зи нэIэ щIэт советым и 
унафэщI Степашин Сергей-
рэ «ЩIыналъэхэм зе-
гъэужьынымкIэ фонд» ком-
панием и генеральнэ 
унафэщI Цицин Констан-
тинрэ. 

КIУЭКIУЭ Казбек Степа-
шинымрэ Цицинымрэ ехъуэ-
хъуащ Фондым статусыщIэ 
зэригъуэтам щхьэкIэ икIи 
фIыщIэ яхуищIащ псэупIэ-
коммунальнэ IэнатIэм зе-
гъэужьынымкIэ, цIыхухэр 
кхъахэ хъуа унэхэм къыщIэ-
гъэIэпхъукIынымкIэ програм-
мэр гъэзэщIэным теухуауэ 
зэры зэ дэлэжьэну мардэхэр 
зэдаубзыхуну Iэмал къы з э-
рыратам папщIэ. 

Фондым и унафэщIхэр 
арэ зы техъуащ цIыхухэр 
ущып  сэуну дзыхьщIы гъуэ-
джэ хъуа унэхэм къы щIэ-
гъэIэп хъукIы нымкIэ програ-
ммэр нэхъ па сэу щIыналъэм 
зэрыщы зэ фIагъэкIам - ар 
2023 гъэ пщIондэ тещIы-
хьат. Абы ипкъ иткIэ, цIыху 
1020-рэ фэтэр куэду зэхэт 
унэжь 62-м къыщIагъэ-
IэпхъукIащ. 

«ЦIыхухэр унэ кхъахэхэм 
къыщIэгъэIэпхъукIыным теу-
хуа программэм и япэ Iы -
хьэр фIы дыдэу щызэфIэ-
кIащ Къэбэрдей-Балъкъэ-
рым, уеблэмэ илъэсрэ ны-
къуэрэ - илъэситI иIэжу 
лэ жьыгъэр яухащ. Ар къа-
лэным жэуаплыныгъэ пылъу 
зэрыбгъэдыхьам и щыхьэтщ. 
Мы Iуэхум теухуауэ Къэбэр-
дей-Балъкъэрыр ящыщ 

ПсэупIэхэр зыхуей хуагъазэ

 хъуащ Урысейм щыяпэ хэ-
гъэгуипщIым, абы ипкъ ит-
кIэ, дэ мылъкукIэ защIэ-
дгъэкъуэфынущ, програм-
мэщIэм иужь ихьэмэ», - 
жиIащ Степашиным.

УФ-м и Президент Путин 
Владимир и унафэм тету, 
2021 гъэм щIышылэм и 1-м 
и пэ къихуэу кхъахэ хъуауэ 
къалъыта унэхэм цIыхухэр 
къыщIэгъэIэпхъукIыным 
теу хуа программэри щауб-
зыхуащ республикэм. Къэ-
бэрдей-Балъкъэрым 2024 
гъэ пщIондэ фэтэр куэду 
зэхэт унэ 19-м (метр зэб-
гъузэнатIэ мин 15,6-рэ) 

цIыху 1 819-рэ къыщIагъэ-
Iэп хъукIыну я мурадщ. Ауэ 
ари нэхъ пасэу зэфIагъэ-
кIыну ягу зэрилъыр къы-
щыIуащ зэIущIэм. 

 Степашиным къыхигъэ-
щащ санкцэхэм дызра-
гъэува экономикэ щытыкIэ 
гугъуми, ди къэралым 
 къы хуэдзэлашхэхэр куэд 
зэрыхъуами емылъытауэ, 
ди Президентым игурэ и 
щхьэрэ зэрызэтелъыр. 
«Иджыб лагъэ Президен-
тым иригъэкIуэкIащ Прави-
тельствэм хэтхэм я зэIу-
щIэ. Ар теухуауэ щытащ 
ухуэныгъэм, кхъахэ хъуа 

унэ хэм, зэгъэпэщыжыны-
гъэ лэ жьы гъэ хуэныкъуэ 
псэу  пIэ х эм ятеухуа Iуэху-
хэм. ЦIыхухэр унэщIэхэм 
гъэIэпхъуэным епха про-
граммэм пащэнущ, текIуэ-
дэну мылъкум кIэрыхуну-
къым, адэкIи дылэжьэ-
нущ», - жиIащ Степашин 
Сергей. 

КъулыкъущIэхэр тепсэ-
лъы хьащ Урысейм и Прави-
тельствэм иджыблагъэ 
къыдигъэкIа Унафэм ипкъ 
иткIэ, 2023, 2024 гъэхэм хэ-
гъэгухэм хухаха феде-
ральнэ мылъкур иджы 
щыщIэдзауэ къэбгъэ сэбэп 

зэрыхъунум, ар лэжьыгъэр 
нэхъ псынщIэу зэфIэ кIы-
нымкIэ хэкIыпIэфIу зэры-
щытым. 

ЗэIущIэм и гугъу щащIащ 
коммунальнэ инфраструк-
турэр къэгъэщIэрэщIэн зэры-
хуейм, псом хуэмыдэу псы 
зэрыкIуэ бжьамийхэр зэ-
хъуэкIыным. КъБР-м и Iэта-
щхьэ КIуэкIуэ Казбек и теле-
грам-каналым къритхащ а 
Iуэхур программэ зэмы лIэу-
жьыгъуэхэмрэ лъэпкъ про-
ект хэмрэ къагъэсэбэпурэ зэ-
ры зэфIагъэкIыр. «Псы къаб-
зэ» федеральнэ проектым и 
фIыгъэкIэ Къэбэрдей-Балъ-
къэрым илъэсищым къриу-
быдэу псы зрикIуэ объект 50 
щаухуащ. ДяпэкIэ, илъэси-
тIым къриубыдэу, щIыпIэ ад-
министрацэхэм сом мелуани 
130-рэ хуаутIыпщынущ жы-
лэхэм псы зэпымыууэ яIэ-
рыхьэн папщIэ. Бахъсэн псы 
зэрызэбгрыкI бжьамийхэр 
километр 77-м щыдэлъ-
хьэныр къыпэкIуащ Урысей 
Правительствэм бюджетым 
къыхэкIыу къытхуиутIыпща 
ахъшэ щIыхуэм. Сом мелар-
ди 2 зытекIуэдэну а ухуэны-
гъэ иныр 2023 гъэм и дыгъэ-
гъазэм зэфIагъэкIыну я 
 мурадщ. Налшык къалэ ща-
ухуа унэщIэхэм 2022 - 2024 
гъэхэм псы зэрыкIуэ, къа-
гъэсэбэпар зэрыIуаш бжьа-
мийхэр щыдалъхьэнущ. Що-
джэнцIыкIумрэ Кулиевымрэ 
я цIэхэр зезыхьэ проспектхэм 
инженер коммуникацэхэр 
щы зэрахъуэкIащ. Дызэрыт 
зэманым республикэр хыхьэ-
нущ ЖКХ IэнатIэр къэгъэ-
щIэрэщIэным теухуа прог-
рам мэм. 

КъБР-м и Iэтащхьэмрэ 
Правительствэмрэ я 

пресс-IуэхущIапIэ.

 «ЩIыналъэхэм зегъэужьынымкIэ фонд» 
компание зэIухам къыхуаутIыпщ мылъкур 
зыхухэхахэм ятегуэшэныр зи нэIэ щIэт со-
ветым и унафэщI Степашин Сергейрэ ком-
панием и генеральнэ унафэщI Цицин Кон-
стантинрэ и гъусэу КъБР-м и Iэтащхьэ 
КIуэкIуэ Казбек дыгъуасэ Май къалэм 
лэжьыгъэ IуэхукIэ щыIащ.

КХЪАХЭ хъуа унэхэм щIэса унагъуэхэм 
 папщIэ Лениным и уэрамым щаухуа унэ-
щIэхэр абыхэм гуфIэгъуэ щытыкIэм иту къы-
зэIуахащ икIи я фэтэрхэм я IункIыбзэIуххэр 
зейхэм иратыжащ.  

- Нобэрей Iуэхур къэзгъэсэбэпу фIыщIэ 
яхуэсщIыну сыхуейщ Степашин Сергейрэ 
 Цицин Константинрэ, - жиIащ КIуэкIуэ Каз-
бек. - Абыхэм я дэIэпыкъуныгъэр сыт щы-     
гъуи зэрызыхэтщIэращ жьы хъуа унэхэм 
цIыхухэр къыщIэгъэIэпхъукIыным теухуа 
 программэр зытещIыхьа пIалъэр и кIэм нэ-
мысу, иджыри илъэситI иIэу, дгъэзэщIэныр 
къыщIыдэхъулIар. Мы Iуэхум нэхъыщхьэу 
хэлъращи, цIыхухэм псэукIэ тэмэм яIэн 
 хуейщ. Шэч хэмылъу, адэкIи дызэдэлэжьэну 
ди гугъэщ, къэралым и Президентым къыт-
хуигъэува къалэнхэр гъэзэщIа хъун щхьэкIэ. 

Майдэсхэр унэщIэхэм мэIэпхъуэ

Си фIэщ мэхъу зэкъуэту дылажьэмэ,  санк-
цэхэми емылъытауэ, ди мурадхэр къызэрыдэ-
хъулIэнур. УнэщIэ зратахэм нобэ сыныво-
хъуэхъу узыншагъэ быдэ фиIэну. Фыкъыдо-
гъэгъугъэ Май къалэ округым адэкIи зе-
гъэужьыным ди нэIэ тедгъэтыну. Псалъэм 
папщIэ, школыщIэхэмрэ сабий гъэсапIэхэмрэ 
духуэнущ, мы гъэм къалэм и уэрам нэ-
хъыщхьэри зэIузэпэщ щIыныр зэфIэдгъэкIы-
ну ди мурадщ.

Степашин Сергей къыщыпсалъэм къыхи-
гъэщащ Макеевкэ къалэм (Донецк  Республи-
кэ) щыщ сабийхэм зыщрагъэгъэпсэху «Лэ-
гъупыкъу» санаторэм зэрыщыIар икIи   гугъуехь 
хэхуахэм апхуэдэ гу хуабагъэкIэ  щIыналъэр 
зэрыпэджэжар и гуапэ дыдэ зэрыхъуар. 
«Къэбэрдей-Балъкъэр щIыналъэм куэдрэ сы-
къэкIуащ икIи сыт щыгъуи IуэхуфIхэм я 
щыхьэт сохъу. КIуэкIуэ Казбек зэ рыжиIащи, 
республикэм кхъахэ хъуауэ иIэ унэхэм цIыху-
хэр къыщIэгъэIэпхъукIыным теу хуа програм-
мэр и пIалъэр къэмысуи щы зэфIэкIащ, абыкIэ 
республикэр Урысейм щы нэхъыфIипщIым 
ящыщ хъуащ, - жиIащ Сте пашиным. - АдэкIи 
мыпхуэдэ гугъуехьхэр здэ щыIэ щIыпIэхэм 
дыщылэжьэнущ. Си фIэщ мэхъу мыпхуэдэ 
унэ зэщIэкъуа цIыкIухэм иджы цIыхухэм я      

гур зэрыщыпсэхунур. ФIыщIэ щхьэхуэ яхуэ-
фащэщ ухуакIуэхэми республикэ унафэщIхэ-
ми. ЗэрыфщIэщи, сыт хуэдэ Iуэху къы-
къуэкIми, Путин Владимир уна фэ ищIащ 
ухуэныгъэм ехьэлIа программэхэр къызэте-
дмыгъэувыIэну. Абы и ужь дитынущ».

Унэхэр зратахэм къабгъэдэкIыу хьэщIэхэм 
фIыщIэ яхуищIу къэпсэлъащ Никитюк Лю-
бовь. Бзылъхугъэм жиIащ насыпыфIэу иджы 
зыкъызэрилъытэжыр. 

- Иужьрей илъэс 25-м къриубыдэу Май 
 районым иджы япэу фэтэр куэду зэхэт  мы 
унитIыр щаухуауэ аращ. Къалэкум хуэзэу, 
зыхуей хуэзауэ ящIа пэшхэм унагъуэ 40 къэ-
Iэпхъуэнущ, фэтэритIыр сабий зеиншэхэм 
яхухэтхащ. Апхуэдэуи нэгъабэ фэтэр 26-рэ 
къэтщэхури, кхъахэ хъуа унэхэм щIэс уна-
гъуэхэр дгъэIэпхъуауэ щытащ. Къэбгъэлъа-
гъуэмэ, 2019 - 2021 гъэхэм ятещIыхьа програм-
мэмкIэ псори зэхэту унагъуэ 82-рэ къыщIэ-
дгъэIэпхъукIащ жьы хъуа унэхэм. Мы зэма-
ным мы IуэхумкIэ гугъуехь диIэжкъым, - жи Iащ 
Май районым и Iэтащхьэм и къалэнхэр зы-
гъэзащIэ Саенкэ Татьянэ. 

КъищынэмыщIауэ, хьэщIэхэр щыIащ 
 «ЖКХ-м и фIагъым и дамыгъэр» зыхуагъэ-
фэща, Май къалэм Лениным и цIэр зезыхьэ     
и уэрамым тет унэ №23-м. Степашин Сергей 
дамыгъэр иритащ фэтэр 72-уэ зэхэт унэ зэ-
тетыр зи нэIэм щIэт, «Прохладный ГУК» 
 ООО-м и генеральнэ унафэщI Подрезов Па-
вел. 

- Совет зэманым къежьа хабзэ дахэхэм 
ящыщт фIы и лъэныкъуэкIэ зыкъэзыгъэлъа-
гъуэ IуэхущIапIэхэмрэ унэхэмрэ адрейхэм 
 къахэдгъэщу дамыгъэ яхуэдгъэфащэу зэры-
щытар. А щапхъэфIыр ди зэманым къыхэт-
хьэжыныр ди IуэхущIапIэм и жэрдэмкIэ едгъэ-
жьэжащ. Уи гуапэ мыхъуу къанэркъым 
мыпхуэдэ унэхэр  зэрыщыIэр, цIы хухэм 
езыхэм я гукъыдэжкIэ  къабзэу зэрахьэу. Къэ-
бэрдей-Балъкъэрым кхъахэ  хъуа унэхэм 
цIыхухэр къыщIэгъэкIыным теу хуа IуэхукIэ 
 дыкъэкIуащ икIи быдэу жысIэфынущ а къа-
лэным республикэр хъарзынэу зэ ры пэ-
лъэщыр. Си гугъэщ зэман гъунэгъум абы теу-
хуауэ гугъуехь фимыIэжыну, - дыщIигъуащ 
хьэщIэм.

КIуэкIуэ Казбек унэм щыпсэухэм епсэлъащ, 
зы хуэныкъуэ щыIэмэ, зыхуагъэзэну яжри-
Iащ. 

БАГЪЭТЫР Луизэ.

Гъунэгъу  бий  ящIыркъым.
Лъэпкъ Iущыгъэ:

               Пэрытхэр                              Мэкъумэш  IэнатIэ                             Зэпеуэхэр                              Махуэгъэпс                  

Дунейм
щыхъыбархэр

Зыгъэхьэзырар
ЖЬЭКIЭМЫХЪУ

Маринэщ.

Ди щIыналъэм щIэблэ узыншэ 
 къихъуэн папщIэ зи зэфIэкIи зи 
щIэныгъи емыблэжу псэухэр, гъа-
щIэм я пащхьэ къригъэувэ къалэн-
хэр щIыхь пылъу зыгъэзащIэхэр ди 
мащIэкъым республикэм. Абыхэм 
ящыщщ зы пэрыт IэнатIэр хьэлэлу, 
жэуаплыныгъэр зыхищIэу езыхьэкI 
Бетрожь Маритэ Хьэсэнбий и пхъур. 
Тхыгъэм фIэщыгъэцIэ хуэтщIа Iэма-
лым тету лажьэ бзылъхугъэм биоло-
гиер щрегъэдж Цагъуэ Нурий и цIэр 
зэрихьэу Налшык къалэм дэт курыт 
школ №31-м. ФIыуэ илъагъу IэнатIэм 
Маритэ зэрыпэрытрэ мы гъэм илъэс 
30 ирикъуащ, атIэми егъэджэныгъэ-
гъэсэныгъэм зэрыхэтрэ илъэс 40-м 
щIигъуащ. Ар зэман мащIэкъым, 
ауэ, гъэщIэгъуэныракъэ, зэи къэ-
хъуакъым Бетрожьыр и щIалэгъуэм 
ищIа хэхыныгъэм щыхущIегъуэжа, 
абы щыгъуэ къыхиха IэщIагъэм щы-
тезэша. ЕгъэджакIуэ IэкIуэлъакIуэм 
егъэджэныгъэ-гъэсэныгъэ Iуэхум и 
къызэгъэпэщыкIэм и пIалъэ ещIэ 
икIи и IэнатIэм гурэ псэкIэ пэрыту 
мэлажьэ.

БЕТРОЖЬЫМ и Iуэху зехьэкIэр 
 адрейхэм ейм къащхьэщокI бгъэ - 
дэлъ щIэныгъэ куумкIэ, IэзагъымкIэ, и 
дерсхэм ящIэлъ гупсысэмрэ купщIэм-
кIэ. Зи IэщIагъэмкIэ категорие нэ-
хъыщхьэ зиIэ егъэджакIуэм и дэтхэнэ 
дерсри къэхутэныгъэ хьэлэмэтщ. 
Абыхэм еджакIуэхэм къыщащIэ ду-
нейм и зэхэлъыкIэхэр, щыгъуазэ мэхъу 
щIыуэпсым и къэхъукъащIэ гъэщIэ-
гъуэнхэм. Маритэ къегъэсэбэп иджы-
рей зэрырагъаджэ Iэмэпсымэхэр. Абы 
и гъэсэнхэр хуэIэрыхуэщ компью-
терым и щэхухэм, абыкIэ егъэджакIуэм 
зэ хигъэувэ къэпщытэныгъэхэм по-
лъэщ. Апхуэдэу егъэджакIуэ Iэзэм 
ныбжьыщIэхэр хуегъэхьэзыр къа-
пэщылъ компьютер тестхэм, зыуэ щыт 
къызэрыщIагъэкI экзаменхэм.

- Бетрожь Маритэ ди школым и егъэ-
джакIуэ нэхъыжьхэм, нэхъ пашэхэм 
ящыщщ. ЕгъэджакIуэ IэщIагъэм ири-
лэжьэн зэрыщIидзэ лъандэрэ Бет ро-
жьым и Iуэху зехьэкIэ пэрытым, лэжьы-
гъэм хуиIэ жэуаплыныгъэм, и IэкIуэ-
лъакIуагъым хэхъуэ зэпытщ. ЗэфIэ-
кIышхуэ зыбгъэдэлъ лэжьакIуэ 
гумызагъэщ ар. ШколакIуэхэм биоло-
гиемкIэ щIэныгъэ куу зэраритыфым 
къыдэкIуэу, иригъэдж предметыр и 
нэIэм щIэтхэм фIыуэ ярегъэлъагъуф, 
лъагапIэщIэхэр къащтэнымкIэ гу-
шхуэныгъэ яхелъхьэ, - жеIэ еджапIэм 
и унафэщI Егъуэжь Анзор. - Бетрожьым 
егъэджэныгъэ-гъэсэныгъэм щызыIэ-
ри гъэхьэ ехъулIэныгъэхэм я лъаб-
жьэщ и щIэныгъэм, зэфIэкIым сыт 
щыгъуи зэрыхигъахъуэр. Дрогушхуэ 
икIи дропагэ зи IэщIагъэм апхуэдэу 
хуэIэижь егъэджакIуэ ди школым 
зэрыщылажьэм. 

ЕгъэджакIуэ Iэзэм щIэх-щIэхыурэ 
ирегъэкIуэкI щIыналъэпсо мыхьэнэ 
зиIэ семинархэр. И зэфIэкIымкIэ ар 
ядогуашэ нэгъуэщI курыт школхэм би-
ологиер щезыгъэджхэм. Зи IэщIагъэм 

хуэпэж, ипэкIэ плъэ егъэджакIуэ 
жыджэрым и лэжьэкIэм, и дерс уб-
зыхукIэм укIэлъыплъыныр гухэхъуэщ. 
Абы и акъыл жаныр, и гупсысэ къаб-
зэхэр, и щIэныгъэ куур ипэжыпIэкIэ 
зыхуигъэлажьэр щIэблэр гъэсэнырщ, 
ныбжьыщIэхэм щIэныгъэ куу ябгъэ-
дэлъхьэнырщ, егъэджэныгъэр щIэм 
тету къызэгъэпэщынырщ. И еджа-
кIуэхэр дерсым и кIуэцIкIэ купщIафIэу 
зэрыщигъэлажьэм и мызакъуэу, Бет-
рожьым урокым хеухуанэ опыт зэмы-
лIэужьыгъуэхэри, щIэныгъэ-къэху тэ-
ныгъэхэри, ахэр зи лъабжьэ проектхэр 
пхыгъэкIынри, практикэ лэжьыгъэри, 
ныбжьыщIэхэм ябгъэдэлъ щIэныгъэм 
хэзыгъахъуэ, ахэр щIэзыгъэбыдэ нэ-
гъуэщI унэтIыныгъэ зыбжани къызэ-
щIригъэубыдэу. 

Маритэ ящыщщ егъэджэныгъэм 
щаубзыху унэтIыныгъэщIэхэр жы-
джэру ипэкIэ зыгъэкIуатэхэм, иннова-
цэ технологиехэр тегушхуауэ пхызы-
гъэкIхэм, Iуэху зехьэкIэ мардэхэр Iэна-
тIэм шэщIауэ къыщызыгъэсэбэп хэм. 
Апхуэдэ егугъуныгъэм къишэ ехъу-
лIэныгъэхэм ящыщщ гъэ еджэгъуэм и 
кIэухым екIуэкI хабзэ къэпщытэны-
гъэхэм Бетрожьым и гъэсэнхэм биоло-
гиемкIэ щIэныгъэ куу къызэрыща-
гъэлъагъуэр. КъинэмыщIауэ, илъэс 
щIагъуэ дэкIыркъым Маритэ и еджа-
кIуэхэр биологиемкIэ екIуэкI Урысей-
псо олимпиадэм и щIыпIэ Iыхьэм 
щытемыкIуэу, увыпIэфIхэр къыща-
мыхьу. Ахэр езым хуэдэу жыджэрхэщ, 
щIэныгъэщIэхэм я лъыхъуакIуэщ, 
къэхутакIуэ ныбжьыщIэхэщ. 

Иригъэдж предметым сабийхэр де-
зыгъэхьэх, ахэр зыгъэгупсысэ, нэхъы-
бэ къащIэным хущIэзыгъэкъу лэжьы-
гъэхэр и дерсхэм къыщигъэсэбэпыныр 
Маритэ нэхъыщхьэу гулъытэ зыхуищI 
егъэджэныгъэ Iэмалхэм ящыщщ. 

- Еджэныгъэ-гъэсэныгъэ IэнатIэм 
нобэ зыужьыныгъэ ин игъуэтащ. Гъа-
щIэм щIэ куэд къыхохьэ, дыкъэзыухъу-
реихь дунейм махуэ къэс зэхъуэкIыны-
гъэ егъуэт. А псоми сабийм и акъылыр 
лъэщIыхьэн, иджырей гъащIэм хэзэ-
гъэн папщIэ, техникэм и Iэмалхэмрэ 
технологие пэрытхэмрэ егъэджа кIуэ-
хэм шэщIауэ дерсхэм къыщыдо-
гъэсэбэп. Проект лэжьыгъэхэр, зи 
ухуэ кIэхэр зэмылIэужьыгъуэ дерсхэр 
ди мащIэкъым, - жеIэ Бетрожьым. - 
Апхуэдэхэм деж дэтхэнэ сабийми и 
 къару къихьыр къегъэлъагъуэ, езыр-
езыру лажьэу зегъасэ. Зи купщIэкIи те-
плъэкIи зэщхьэщыкI нэгъуэщI Iуэху зе-
хьэкIэхэми дыхуэIэижьщ ди школым и 
егъэджакIуэхэр. НэхъыфIхэм я лэ жьэ-
кIэфIыр адрейхэм я гъуазэу, дыху-
щIокъу щIэблэм щIэныгъэ куурэ гъэ-
сэныгъэфIрэ зэредгъэгъуэтыным. 

Маритэ зэрыжиIэмкIэ, урокым щеб-
гъэджар къызыхуэтыншэу къыбже-
зыIэжыф еджакIуэ фIэкIа уимыIэмэ, 
уи лэжьыгъэр псыхэкIуадэу аращ - 
дерсым щызэхихахэм ныбжьыщIэр 
гупсысэщIэхэм хуашэу, къэхутэны-
гъэхэм игури и псэри хуагъэушу щытын 
хуейщ. Апхуэдэ мурадхэр ехъулIэны-
гъэкIэ щигъэзэщIа дерс зэIуха зыб-

жанэ иджыблагъэ къызэригъэпэщащ 
икIи къызыхуэтыншэу иригъэкIуэкIащ 
егъэджакIуэм. ГъэщIэгъуэн икIи куп-
щIафIэ хъуат Бетрожьым 11-нэ клас-
сым щригъэкIуэкIа «Эволюцие», 6-нэ 
классым къыщызэригъэпэща «Амё-
бэ» дерс зэIухахэр. Къыхэзгъэщыну 
сыхуейщ егъэджакIуэм езым екIуу 
Iурылъ, фIыуэ илъагъу адыгэбзэри 
лэжьыгъэм къызэрыщигъэсэбэпыр. 
Предметхэр зэпызыщIэ Iэмалу къа-
лъытэ апхуэдэ лэжьыгъэ хьэлэмэтхэм 
я щапхъэщ Бетрожьым 9-нэ, 7-нэ 
классхэм анэдэлъхубзэкIэ щригъэ-
кIуэкIахэу «ЦIыхум и къэхъукIар», 
«Псэу щхьэхэр зыдогъэцIыху» дерс 
зэIухахэр. Абыхэм зыкърагъэхьэлIащ, 
егъэджакIуэм и Iуэху зехьэкIэ хьэ-
лэмэтым кIэлъыплъащ, ныбжьы щIэ-
хэм ябгъэдэлъ щIэныгъэри зэфIэкIри 
зрагъэлъэгъуащ икIи дерсым щекIуэ-
кIа псори хуабжьу ягу ирихьащ курыт 
школым и унафэщIхэм, Егъэджэны-
гъэмкIэ Налшык къалэ департамен-
тым биологиемкIэ, адыгэбзэмкIэ я ме-
тодистхэм. 

ЩIэныгъэ куэдым лъабжьэ яхуэхъу 
биологиер щIэблэм егъэджынымкIэ 
ехъулIэныгъэхэр зыIэрызыгъэхьэ, зэ-
фIэкI лъагэхэр зыбгъэдэлъ егъэджа-
кIуэр зэрылэжьа илъэсхэм къриубыдэу 
ныбжьыщIэ куэдым унэтIакIуэ, гъуэгу-
гъэлъагъуэ яхуэхъуащ. Бетрожьыр 
ирогушхуэ икIи иропагэ и гъэсэнхэм. 
Маритэ иригъэджа ныбжьыщIэхэм 
ящыщ куэдым къыхахащ биологием 
епха IэщIагъэ зэмылIэужьыгъуэхэр.

Бетрожьым зэфIих лэжьыгъэфIыр 
гулъытэншэу къанэркъым. Егъэ джэ-
ныгъэ IэнатIэм щиIэ ехъулIэныгъэхэм, 
ныбжьыщIэхэр республикэ, район зэ-
пеуэхэмрэ олимпиадэхэмрэ егугъуу 
зэрыхуигъэхьэзырым, щIэблэр гъэсэ-
ным жыджэру зэрыхэтым папщIэ, 
 УФ-м Егъэджэныгъэмрэ щIэныгъэм-
кIэ и министерствэм Бетрожь Маритэ 
2011 гъэм къыфIищащ «УФ-м егъэ-
джэ ныгъэмкIэ щIыхь зиIэ и лэжьакIуэ» 
цIэ лъапIэр. ЕгъэджакIуэ Iэзэм и ма-
щIэкъым щIыхь, фIыщIэ тхылъхэри, 
абы и цIэр щIэх-щIэхыурэ фIыкIэ къы-
щраIуэ егъэджакIуэхэм я зэхуэ сыш-
хуэхэм.

Зи Iуэху зехьэкIэр щапхъэу ягъэлъа-
гъуэ, зи лэжьыгъэфIым щытхъу, 
фIыщIэ куэд къыпэкIуэ егъэджакIуэ, 
гъэсакIуэ Iэзэм, гуапагъэ къы зыпкъ-
рыкI цIыхубз щыпкъэм зыпэрыт Iэна-
тIэм дяпэкIи ехъулIэныгъэщIэхэр къы-
щихьыну ди гуапэщ. ЩIэблэр хэкупсэу 
гъэсэным, щIэныгъэ куу ябгъэдэлъу 
къэгъэтэджыным зи къарури зэфIэкI-
ри езыхьэлIэ Бетрожь Маритэ хуэдэхэ-
ращ къэралыр лъэщ зыщIыр, абы 
 ехъулIэныгъэ къахуэзыхьыр. Егъэ-
джакIуэ Iэзэм, лэжьакIуэ гумызагъэм, 
щIэм и лъыхъуакIуэм, IуэхуфIхэм я 
жэрдэмщIакIуэм дохъуэхъу узынша-
гъэ быдэ иIэу псэуну, и унагъуэ дахэм, 
абыхэм къащIэхъуэ щIэблэм я насып 
куэд хэплъэну, и гукъыдэжыр къэзыIэт 
гъэсэнхэр и бэу иджыри куэдрэ лэжьэ-
ну. 

ЖЫЛАСЭ  Маритэ.

КъБР-м Мэкъумэш хо-
зяйствэмкIэ и министер-
ствэм илъэс кIуам ящIа-
хэр къыщапщытэжащ, 
ялэ жьынухэри ягъэбел-
джылащ. 

2021 гъэм республикэм и 
мэкъумэшыщIэхэм сом ме-
лард 68,8-рэ и уасэ хъер 
яIащ. 2020 гъэм еплъытмэ, 
ар проценти 110-рэ мэхъу. 

Нэгъабэ хьэцэпэцэрэ 
джэшхэкIыу тонн 1286,5-рэ 
Iуахыжащ. Нартыху къу-
дейуэ кърахьэлIэжащ тонн 
1005, 8-рэ.

Республикэм и жыг ха дэ-
хэм пхъэщхьэ мыщхьэрэ 
 мэ  ракIуэ лIэужьыгъуэу 
 къра  хами арэзы укъещI: 
тонн мин 535,5-рэ е 2020 
гъэм еплъытмэ, проценти 
103,5-рэ. Пхъэ щхьэмы щхьэ -
рэ мэракIуэ лIэужьыгъуэу 
ягъэкIым республикэр ири-
къунущ, Урысейм и нэгъуэщI 
щIыналъэхэми ирагъэшэ-
фынущ тонн мин 400.

- Къэбэрдей-Балъкъэрым 
къыщыкI пхъэщхьэ мыщ-
хьэхэмрэ мэракIуэ лIэужьы-
гъуэхэмрэ сыт щыгъуи 
щIэупщIэ яIэщ, ди щэхуа-
кIуэхэр куэд мэхъу. Мыхьэ-
нэшхуэ иIэщ пхъэщхьэ-
мыщхьэ хъумапIэхэр иджы-
рей мардэхэм тету къы-

зэрызэгъэпэщам. Абы 
Iэ мал къыдет жыгым къы-
пыкIыр къыкIэлъыкIуэ 
илъэ сым нэблэгъэху и фIа-
гъи и теплъи мыкIуэду 
 хъума хъунымкIэ. НобэкIэ 
республикэм щыIэ пхъэ-
щхьэмыщхьэ хъумапIэхэм 
щIэхуэнущ тонн мини 186-
рэ, - жиIащ КъБР-м мэкъу-
мэш хозяйствэмкIэ и мини-
стр Сыжажэ Хьэсэн. Абы 
къы зэрыхигъэщамкIэ, дя-
пэ кIи жыг лIэужьыгъуэхэр 
ягъэ бэ гъуэнущ, щахъумэ-
хэри ира гъэфIэкIуэнущ.

Илъэс зыбжанэ хъуауэ 
Къэбэрдей-Балъкъэрыр 
яхэтщ пхъэщхьэмыщхьэ, 
мэракIуэ лIэужьыгъуэхэр 
гъэкIынымкIэ Урысейм щы-
пэрыт щIыналъитхум. Къэ-
кIыгъэхэм заужьынымкIэ 
сэбэп мэхъу ар зытрасэ 
щIыр зэрагъэпшэрыр. Пса-
лъэм папщIэ, 2021 гъэм 
щIы гектар мини 9,3-м псы 
щIагъэлъэдащ. 

Нэгъабэ ирагъэжьащ 
илъэс хъурейкIэ гъавэ щы-
пщIэну Iэмал къозыт тепли-
цэ комплексыр ухуэныр. 

Гектари 100 къызэщIэ зыу-
быдэ гъавэщIапIэр да-
щIыхь Шэ джэм щIына-
лъэм. 2023 гъэм и пэщIэ-
дзэм гектар 37,6-рэ къа-
гъэсэбэпын щIа дзэнущ, 
гектар 62,4-р ягъэ хьэзы ры-
нущ 2024 гъэм и кIэухым. 

2021 гъэм шхынрэ ерыс-
къыпхъэхэмрэ елэжь Iуэху-
щIапIэхэм сом мелард 16,1-
рэ и уасэ (проценти 110,7-рэ) 
къыщIагъэкIащ, псыуэ сом 
меларди 5 и уасэ (проценти 
113,6-рэ). ФIыуэ хэ хъуащ 
 нэкулъу, тхъуцIынэу, шэуэ, 
шатэу, кхъуейлъалъэу, псы-
уэ, аркъэуэ, псы Iэ фIу къы-
щIагъэкIым и бжы гъэм.

Къапщтэмэ, КъБР-м щы-
Iэщ гъэш щызэрахьэ Iуэху-
щIапIэ 12. Мы гъэм и 
щIышылэм ирихьэлIэу абы-
хэм къайхъулIащ къыщIа-
гъэкI шхыныгъуэхэм я бжы-
гъэм хагъэхъуэну. Псалъэм 
папщIэ, шэ къудейуэ къы-
щIагъэкIащ тонн мини 2, 62-
рэ. Ар гъэ кIуам еплъытмэ, 
проценти 133-рэ мэхъу. 
 Кхъуейуэ хахымрэ кхъуей-
лъалъэу ящIымрэ я бжы-
гъэм процент 33-кIэ хэ-
хъуащ - тонн 258-м нобла-
гъэ. Шатэмрэ шхумрэ тонн 
мин 1,72-рэ мэхъу (процент 
35-кIэ нэхъыбэ).

НАФIЭДЗ  Мухьэмэд. 

«ЩIыуэпсыр хъумэныр 
дэт хэнэми и пщэрылъщ» 
зи фIэщыгъэ дунейпсо 
ныбжьыщIэ саугъэтыр 
къэ хьыным епха зэхьэзэ-
хуэм Къэбэрдей-Балъ-
къэрым щыщIидзащ. Ар 
къыхэзылъхьари, саугъэ-
тым и жэрдэмщIакIуэхэри 
УФ-м ЩIыуэпсым кIэлъы-
плъынымкIэ и къулыкъу-
щIапIэм и унафэщI Родио-
новэ Светланэрэ зыплъы-
хьакIуэ цIэрыIуэ Конюхов 
Фёдоррэщ.

НЭГЪАБЭ екIуэкIа зэпе-
уэм Къэбэрдей-Балъкъэ-
рым щыщ цIыхуих хэтащ 
икIи «Экодуней», «Экосу-
рэт», «Экокупсэ» унэтIы ны-
гъэхэмкIэ цIыкIухэм я 
 Iэда къэщIэкIхэр нэхъыфI-
хэм ящыщу къалъытат. 
Крем-Константиновскэ 
(Инал хьэблэ цIыкIу) къу-
ажэм щыщ Аслъэн Сэлим 
езым иуса «Балией хадэ» 
усэм къыщеджэри, щыте-
кIуауэ щытащ.

«Дунейпсо зэхьэзэхуэр 
илъэс къэс едгъэкIуэкIыну 
мурад тщIащ. Дэ хьэкъыу ди 
фIэщ мэхъу щIыуэпсыр 
 хъумэныр дэтхэнэми и пщэ-
рылъу зэрыщытыр. ЦIыхур 
зыхэпсэукI дунейм зэрыху-
щытым фIы и лъэныкъуэкIэ 
зегъэхъуэжын зэрыхуейм 
зыми шэч къытрихьэркъым, 
ауэ абы хуэзышэ гъуэгуращ, 
къызэрыщIэкIымкIэ, хэшы-
гъуейр. Дыкъэзыухъуреихь 
дунейр хъумэныр, лей емы-
хыныр, абы хуэсакъыныр 

Уасэхэр  докIуей

Нэхъ лъапIэ икIи зэ пэу-
быда  ерыскъыпхъэхэр 
хъуным щытогузэвыхь 
Европэ Зэгухьэныгъэм. А 
щIыналъэхэм я унафэщI-
хэри, нэгъуэщI къэралхэм 
щыщ къулыкъущIэхэри а 
Iуэхум зэреплъыр зэто-
хуэ. Къапщтэмэ, ООН-м и 
секретарь нэхъыщхьэ Гу-
терриш Антониу къелъытэ 
Украинэм щыIэ щытыкIэм 
и зэран дунейм и къэрал 
куэдым екIыну.

«ЦIЫХУ куэд дыдэ гугъу-
ехьхэм хидзэнущ иджыпсту 
мы дунейм къыщыхъуа 
зэпэщIэтыныгъэм. Арын-
шэми ерыскъыр къы зэ-
мэщIэкI, я ныбэ изу мышхэ 
цIыхухэм я Iуэхур хэплъэ-
гъуэ дыдэ ищIынкIэ шына-
гъуэщ», - жиIащ Гутерриш.

Германием и Прави-
тельствэм экономикэ зыу-
жьы ныгъэмкIэ и советым 
хэт Гримм Вероникэ къыхе-
гъэщ гъэсыныпхъэхэр нэхъ 
лъапIэ зэрыхъуам зэфIэ-
мыхьэныгъэ куэд къызэ-
рыдэкIуэнур. Къапщтэмэ, 
ФРГ-р ерыскъыпхъэ и 
лъэныкъуэкIэ гугъуехьхэм 
IууакIэу жеIэ абы. Газ уасэр 
зэрыдэуеям къишащ щIы-
гъэпшэрхэр нэхъ лъапIи 
 нэхъ гъуэтыгъуеи зэры-
хъуар. Апхуэдэу ЕС-м щы п-
сэу хэм я бгыр щIакъузэн 
хуей хъунущ, Урысеймрэ 
Украи нэмрэ ирашу щыта 
мэкъу мэшхэкIхэр дяпэкIэ 
яIэры хьэжынукъыми.

Гъуэгуанэр
нэхъ кIыхь

мэхъу

Китайм и Гонконгым 
 къикIыу США-м и Нью-
Йорк къалэм лъатэхэм я 
гъуэгуанэр дунейм щы-
нэхъ кIыхь дыдэу щыты-
нущ дяпэкIэ. Абы и щхьэу-
сыгъуэр кхъухьлъатэхэр 
Урысейм и уэгум къызэ-
римыхьэнурщ.

УФ-м и уэгур Арктикэм 
деж щызэпаупщIу щытащ 
а рейсыр зыгъэзащIэ 
Cathay Pacific компанием и 
кхъухьлъатэхэм. Ди къэра-
лым къыхуагъэува санк-
цэхэм я зэранкIэ, иджы 
абыхэм яхъуэжащ зытета 
маршрутыр - УФ-м и уэгум 
къыпакIухьын хуей мэхъу.

ГъуэгуанэщIэр Азие Ку-
рытым, Тыркум, Европэм я 
уэгухэм пхыкIынущ икIи 
 къемытIысэхыу километр 
16,6-р зэпачыным сыхьэт 17 
текIуэдэнущ. Шэч хэмылъу, 
мылъкукIи хэ щIыныгъэ нэ-
хъыбэ ягъуэ тынущ компа-
ниехэм. ЦIыху хэр кхъухь-
лъатэкIэ зекIуэнымкIэ 
Iуэху тхьэбзэхэр къахузэзы-
гъэпэщ IуэхущIапIэхэм 
къы зэрабжамкIэ, хамэ къэ-
ралхэм тхьэмахуэ зэхуа -
кум къриубыдэу доллар 
мелуан 37,5-м щIигъу 
 яфIокIуэд ди уэгур зэпа-
упщIыну Iэмал зэрамы-
Iэжым къы хэкIыу.

Мэлыжьыхьым и 7, 
махуэку

Узыншагъэм и дунейпсо 
махуэщ.

Рунетыр - урысыбзэкIэ 
лажьэ интернетыр (Ru да-
мыгъэр зиIэр) - къыщы зэ-
рагъэпэща махуэщ.

Урысейм ягу къыща-
гъэкIыж псыщIагъыры-
кIуэ кхъухьым къулыкъу 
щызыщIэу хэкIуэдахэр

1940 гъэм къалъхуащ тха-
кIуэ, журналист, КъБР-м и 
Журналистхэм я зэгухьэ-
ныгъэм и тхьэмадэу илъэс 
куэдкIэ щыта, УФ-м щэнха-
бзэмкIэ щIыхь зиIэ и лэ-
жьакIуэ, АР-ми КъШР-ми 
щIыхь зиIэ я журналист 
Мэзыхьэ Борис.

1948 гъэм къалъхуащ 
Къэрэшей-Шэрджэсым и 
цIыхубэ усакIуэ, КъШР-м 
щIыхь зиIэ и егъэджакIуэ, 
Къандурым и цIэр зезыхьэ 
саугъэтыр зыхуагъэфэща 
Бемырзэ Мухьэдин.

1958 гъэм къалъхуащ би-
ологие щIэныгъэхэм я док-
тор, КъБКъМУ-м и профес-
сор Къуэжьокъуэ Мухьэ-
мэд.

1937 гъэм къалъхуащ мэ-
къумэш щIэныгъэхэм я 
кандидат Уэркъуасэ Вла-
димир.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы-
тынущ. Хуабэр махуэм гра-
дус 13 - 14, жэщым градуси 
6 - 7 щыхъунущ.

Мэлыжьыхьым и 8, 
мэрем

Урысей анимацэм и ма-
хуэщ

УФ-мрэ Белоруссиемрэ 
я дзэ комиссариатхэм я 
лэжьакIуэхэм я махуэщ

1918 гъэм адыгэ узэщIа-
кIуэ, щIэныгъэлI Сихъу Сэ-
фарбий и усэхэр зэрыт 
тхылъ къыдэкIащ.

1908 гъэм къалъхуащ 
Адыгэ Республикэм щыщ 
парт, совет лэжьакIуэ, Со-
циалист Лэжьыгъэм и ЛIы-
хъужь Чэмокъуэ Аслъэн-
джэрий.

1938 гъэм къалъхуащ 
композитор, УФ-м гъуаз-
джэхэмкIэ щIыхь зиIэ и лэ-
жьакIуэ Тыкъуэ Къаплъэн.

1945 гъэм къалъхуащ 
Адыгеймрэ УФ-мрэ я цIыху-
бэ сурэтыщI, АР-м и Къэрал 
саугъэтым и лауреат Къат 
Теучэж.

1957 гъэм къалъхуащ 
къэрал, жылагъуэ лэжьа-
кIуэ, КъБР-м и Парламен-
тым и депутат Пащты Бо-
рис.

1957 гъэм къалъхуащ 
 КъБР-м и Жылагъуэ пала-
тэм хэт Шэшэн МуIэед.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы-
тынущ. Хуабэр махуэм гра-
дус 14 - 15, жэщым градуси 
9 - 10 щыхъунущ.

Дэтхэнэ дерсри къэхутэныгъэ хьэлэмэтщ

зэрыкъалэнышхуэр цIыкIу-
хэм нэхъ зэрызыхащIэр нэ-
гъабэрей зэхьэзэхуэм къи-
гъэлъэгъуащ. Зы егъэлея 
хэмылъу жыпIэ хъунущ 
щIыуэпс хуэIухуэщIэхэр зи 
IэнатIэ къэрал къулыкъущIа-
пIэ куэдым ягу къэмыкIа 
икIи зэрамыгъэзэхуа гупсы-
сэ гъэщIэгъуэн Iэджэ 
цIыкIухэм къабгъэдэкIыу зэ-
пеуэм и утыку къызэрыра-
хьар. Абыхэм ди фIэщ 
ящIащ щIыуэпсыр зыIууэ 
Iуэху мыщхьэпэхэр зэфIэхы-
нымкIэ къару зэрабгъэ-
дэлъыр, цIыкIущ жытIэу псо-
ми ди зэхуэдэ хьэкъым ахэр 
пэIэщIэ хуэтщI зэрымыхъу-
нур. ИпэжыпIэкIэ жыпIэмэ, 
дызытет щIылъэр къызыхуэ-
нэнур ди сабийхэращ. Абы 
къыхэкIыу екIуэкI щIыуэпс 
Iуэхугъуэхэм ахэр цIыкIу 
щIыкIэ хэшэнри  игъуэу къа-
щохъу, - жиIащ Родионовэ 
Светланэ - Псэущхьэхэмрэ 
къэкIыгъэ дунеймрэ зэры-
хуэмыхамэр тлъэгъуащ, 
уеблэмэ абыхэм я зэр къа-
гурыIуэу къытщыхъуащ 
Къэбэрдей-Балъкъэ рым 
щыщ сабийхэу зэпеуэм зи 
лэжьыгъэ нэгъабэ къы-
хэзылъхьахэм. Ар икIи гъэ-
щIэгъуэну  къыщIэкIынкъым 
- Кавказыр игъащIэми 
щхъуан тIагъэм и лъахэу, 
 къуршхэм, бгыхэм, къуакIэ-

бгыкIэхэм, мэзхэм, хуейхэм 
я хэкуу щытщ. ЗыхэпсэукI 
 дунейм кавказ лъэпкъхэм 
хущытыкIэ гъэщIэгъуэн къы-
хуагъуэтащ, ар я хабзэхэми, 
я Iуэху щIэкIэми хыумылъэ-
гъуэнкIэ Iэмал имыIэу. Зэ-
пеуэм и унэтIыныгъэ зэмы-
лIэужьыгъуэм хэта а цIыкIу-
хэм къэпщытакIуэхэр зри-
гъэплъыжырт, зэманыр 
яIэ щIигъэхуауэ яригъэпсэ-
лъы лIэрт, яригъэуэршэры-
лIэрт».

«Урысейр зэрыщыту къап-
щтэмэ, нэгъабэрей зэпеуэм 
хэтыну цIыху минипщIым 
зыкъагъэлъэгъуауэ щытащ. 
Фи фIэщ фщIы: абы хэтахэр, 
нэхъ цIыкIу дыдэм къыще-
гъэжьауэ зи щIалэгъуэм 
щыщIэкIыжу, ирогумэщI 
хьэуамрэ псымрэ къабзэу, 
кIуэдыжынкIэ шынагъуэ зы-
щхьэщыт псэущхьэхэм, 
къуа лэбзухэм, къэкIыгъэхэм 
я псэукIэмрэ дунеймрэ зэIу-
зэпэщу щытыным. Си щхьэ-
кIэ сыкъапщтэмэ, щIыуэ-
псыр зыхъумэну хуей дэт-
хэнэ зы цIыхуми и макъым 
мыхьэнэшхуэ иIэу къызо-
лъытэ», - къыхигъэщащ куэ-
дым фIыуэ ялъагъу зыплъы-
хьакIуэ цIэрыIуэ Конюхов 
Фёдор. Абы зэхьэзэхуэм 
къы хыхьахэм фIыщIэ яхуи-
щIащ, щхьэж и хьэкъыр 
зэрызыхищIэр, зытет ду-

Лэжьыгъэр  зэпыуркъым

неймкIэ ихь жэуапыр къы-
зэрыгурыIуэр дэтхэнэ зы 
лэжьыгъэми къызэрыхэщыр 
жиIащ.

Абы къищынэмыщIауэ, 
Конюховым и гугъу ищIащ 
щIыуэпсым ехьэлIа Iуэху-
гъуэхэр утыкум зэрилъым 
мыхьэнэшхуэ зэрыритым. 
«Дыкъэзыухъуреихь дунейм 
дытепсэлъыхьыху, романти-
кыу дыкъонэ. Сыт апхуэдэу 
щIыжысIэр? Романтик гуп-
сысэкIэ зиIэ цIыхум и ягъэ 
щIыуэпсым екIынкIэ, зытет 
щIылъэр иуфIеинкIэ Iэмал 
иIэкъым. Абы и гур цIыхухэм 
яхузэIухащи, езым и щIасэр, 
фIэIэфIыр абыхэми ялъи-
гъэIэсыну хущIокъу. Зэпе-
уэм и жэрдэмщIакIуэ Родио-
новэ Светланэ апхуэдэ 
цIыхухэм ящыщщ. Зы щIыгу 
дыщытеткIэ, жеIэ абы, Аф-
рикэм къыщыкI жыгри 
Сыбырым зыщызыубгъуа 
мэзри ди зэхуэдэу щытын 
 хуейщ. Пэж дыдэу, Тхьэм 
 къигъэщIа мы ЩIы хъурейр 
апхуэдизкIэ дахэщ, апхуэ-
дизкIэ щхъуэкIэплъыкIэщи, 
абы уегуэуэныр цIыхугъэ 
щапхъэм къимытIасэ бза-
джагъэу щытщ. Мыбы и 
лъэныкъуэкIэ упсалъэмэ, 
Кавказым щыпсэу цIыхухэм, 
псом хуэмыдэу шэрджэскIэ 
зэджэ адыгэхэм я гупсы-
сэкIэр куэду спэгъунэгъущ - 

абыхэм зэрыжаIэмкIэ, а 
щIы гур Тхьэм и щхьэм щхьэ-
кIэ къигъэна щIы Iыхьэщ. 
ЗэрыгурыIуэгъуэщи, Тхьэм 
зэрыхуэфэщэнкIи а дуней 
дахэм хущытщ. Ди сабий 
 саугъэт дахэр дызыхуэны-
къуэщ, щыIэн хуейуэ Iэма-
лыншэхэм ящыщщи, жэр-
дэмыр къыхэзылъхьахэми, 
ар дэзыIыгъахэми фIыщIэ 
яхузощI», - жиIащ Конюхо-
вым.

«ЩIыуэпсыр хъумэныр 
дэтхэнэми и пщэрылъщ» ду-
нейпсо зэхьэзэхуэм гъат-
хэпэм и 1-м щIидзащ, жэп-
уэгъуэ пщIондэ екIуэ кIынущ. 
Мы илъэсым щы щIэдзауэ 
зэпеуэм хыхьэ хъунущ зи 
ныбжьыр илъэ сихым ит са-
бийхэри, илъэс 17-м ихьа 
ныбжьыщIэхэри. УнэтIыны-
гъэхэр ныбжь зэ мы лIэу жьы-
гъуищым тещIы хьауэ щыты-
нущ: илъэси 6 - 9-хэм, илъэ-
си 10 - 13-хэм, илъэс 14 - 17-
хэм итхэм я зэпеуэхэр. Мы 
гъэм унэтIыныгъэхэр нэхъы-
бэ хъунущ: «Экодуней», 
«Экопроект», «Экокъэхута-
кIуэ», «Экосурэт», «Экокуп-
сэ», «Экомультфильм», 
«ESG-щIэблэр». «Экоуна-
гъуэ» икIи «ЭкоеджапIэ» 
унэтIыныгъэхэм  гупурэ ухы-
хьэ хъунущ. Гуп зекIуэхэр, 
флешмобхэу, нэгъуэщI жэр-
дэмхэуи зы цIыху нэхърэ нэ-

хъыбэ зыхэтхэр мы иужьрей 
унэтIыныгъитIращ зыхыхьэ-
фынур. Зи бгъэ ды хьэкIэр 
хьэлэмэт, зи утыку къихьэ-
кIэр зыми емыщхь лэжьы-
гъэхэм гъуэгу зэра гъуэ-
тынум шэч хэлъкъым.

«ESG-щIэблэ» зи фIэщы-
гъэ унэтIыныгъэр лъэны-
къуэ куэдкIэ хьэлэмэтщ. Мы 
зэпеуэм щIыуэпсым хэлъ 
щхьэхуэныгъэхэр къо зыгъэ-
хутэ е уэзыгъэдж ту ризм 
лIэужьыгъуэм ехьэлIа къэху-
тэныгъэхэр е иджырей Iуэху 
зехьэкIэм щIыуэпсыр хъу-
мэным пыщIа мардэхэр 
къызэрыщыбгъэсэбэпыну 
проектхэр къыщыхэплъхьэ 
хъунущ. Абы къищынэ мы-
щIауэ, зэпеуэм къыхыхьэм 
Iэмал иIэщ щIыуэпсымрэ 
дыкъэзыухъуреихь дунейм-
рэ хъумэным теухуауэ иIэ 
еплъыкIэр зэгъэпэщауэ   
утыку кърихьэну, къулыкъу-
щIэхэмрэ жылагъуэ лэжьа-
кIуэхэмрэ флешмобхэм 
къы хишэну.

Зэпеуэм хэтыну хуейхэм я 
лъэIу тхылъхэр www.эколо-
гияделокаждого.рф интер-
нет напэкIуэцIым хыхьэу 
ирагъэхь хъунущ. Зэхьэзэ-
хуэм кърикIуахэр наIуэ щы-
хъунур щэкIуэгъуэ мазэрщ. 
Тыгъэхэм я нэхъыщхьэр - 
текIуахэмрэ къыхэжаныкIа-
хэмрэ «Орлёнок» сабий цен-
трым зыщагъэпсэхуну Iэмал 
зэраIэнурщ, махуэ бжы-
гъэкIэ Урысейм и щIыпIэ да-
хэхэм зыщрагъэплъыхьу 
къызэрырашэкIынурщ.

ЩХЬЭЩЭХУЖ  Инал.

ЕрыскъыхэкIхэм ящыщу, щIакхъуэм къищы нэ-
мыщIа, цIыхум нэхъыбэу къигъэсэбэпыр кIэртIо-
фырщ. ХадэхэкIым елэжьхэр иджыпсту щыщIэдзауэ 
тогузэвыхь къэралыгъуэ куэдым къыдащIылIа санк-
цэхэм гъатхэ сэгъуэр зэрехъулIэну щIыкIэм.

УРЫСЕЙМ Мэкъумэш хозяйствэмкIэ и министерствэм 
къызэритамкIэ, мы гъэм ди къэралым и щIыналъэ псо-
ми зэхэту кIэртIофу щыхасэнущ гектар мин 300-м нэбла-
гъэ. Абы тонн мелуани 7-м нэс къытрахыну мэгугъэ.

МэкъумэшыщIэхэм гъатхасэр къызыхуэтыншэу къра-
хьэлIэн папщIэ къэрал бюджетым сом меларди 127-рэ 
яхухихащ. Ди республикэри ящыщщ кIэртIофыр нэхъ 
щыхасэ щIыналъэхэм. Ауэ щыхъукIэ, и фIагъкIи къыпэ-
хъун къэгъуэтыгъуейщ. ХэткIи щэхукъым дзэлыкъуэ кIэр-
тIофым пащI щымыIэу зэрыщытар. Ди жагъуэ зэры-
хъунщи, иужьрей илъэсхэм нэгъуэщI къэралыгъуэхэм 
куэду кърашу хуежьа кIэртIофым ди сату щIапIэхэр 
 икъуауэ къекIуэкIащ. Пэжыр жыпIэмэ, ахэр ауэ жыжьэуи 
ди кIэртIоф лъэпкъхэм якIэщIыхьэнутэкъым. Хэт ищIэрэ, 
дызэрыхуа щытыкIэм и фIыгъэкIэ, ди жылапхъэфIхэм 
яхуэфащэ увыпIэ ягъуэтыжынкIи хъунщ.

Хозяйствэхэм кIэртIофыр яхуэбэгъуэн папщIэ 
 иджыпсту а Iуэхум елэжь щIэныгъэлIхэм Iэмал нэхъыфIу 
къалъытэр Китайм я щапхъэрщ: мащэм кIэртIофыр ща-
хъумэ. Гъатхэм къыщIатIыкIыжар ягъэгъущ, напIэхэм 
яжьэ тIэкIу трагъэщащэри хасэ. Псом нэхърэ нэхъ 
гъэщIэгъуэныр, напIэ къыхэжар тIэунейрэ гъэм хуэзэу 
щIэтхъуэн зэрыхуейр къэмыхъуа щапхъэу къызэра-
гъэлъагъуэрщ. АтIэ, ди щIыналъэм щыпсэухэр игъащIэ 
лъандэрэ дызытетыр а мардэракъэ? Ар нэхъ IэмалыфIу 
къыщалъытакIэ, псори и пIэм иувэжыну дыщыгугъынщ, 
Алыджым нэс къраш кIэртIоф гъуэжьыч цIынэм, Тыр-
кум и кIэртIоф зи кур уфIыцIам дакъыхуэмынэу.

ЛЪОСТЭН  Музэ.

Къалэнышхуэщ щIыуэпсыр хъумэныр

IэнатIэ Абы   дегъэпIейтей

«Махуэкум»  и  къыдэкIыгъуэр зыгъэхьэзырар  ЖЫЛАСЭ Замирщ.

Мэлыжьыхьым  и 7-р  Узыншагъэм  и  дунейпсо  махуэщ

•2050 гъэм ирихьэлIэу Евросоюзым щыпсэухэм я 
 процент 20-р муслъымэну щытынущ. Абыхэм я нэ-
хъыбэр Нидерландхэм, Великобританием, Испанием 
щыIэнущ. Муслъымэнхэм я бжыгъэр Евросоюзым 
щIыщыхэхъуэнум  и  щхьэусыгъуэ нэхъыщхьэщ абы 
хы хьэ къэралхэм лIэщIыгъуэ блэкIам и 50 - 70 гъэхэм 
Iэп хъуахэм я унагъуэхэм куэд къызэрыщалъхур. Евро-
пейхэм я деж ар щехуэх зэпытщ икIи мыгувэу игъа-       
щIэ лъандэрэ щыпсэуахэр языныкъуэ къалэ инхэм 
къэIэпхъуахэм нэхърэ нэхъ мащIэ щыхъунущ. Япэу ар 
къыщыщIыну хуагъэфащэ Инджылызым инагъкIэ 
етIуанэу щыщыт Бирмингем.
•Мобильнэ телефону пащIахэм я бжыгъэр нэгъабэ ме-
ларди 3,9-рэ хъууэ щытащ. ЕтIанэгъэ меларди 4,4-м 
щIигъунущ.
•Урыс мелуан 1,3-рэ иджыпсту хамэ къэралхэм щоп -
сэу. Псори зэхэту иужьрей илъэс 50-м къриубыдэу 
Урысейр ди хэкуэгъу мелуан 20-м ябгынащ. Ахэр нэ-
хъыбэу Iэпхъуащ Германием - процент 30-р, Алыджым 
- проценти 5,3-р, США-м - проценти 2,3-р. 

Хабзэ зэрыхъуауэ, мэлыжьыхьым и 
30-м ягъэлъапIэ Урысейм МафIэсым 
пэщIэтынымкIэ и IуэхущIапIэм и махуэр. 
Ар къызэрызэрагъэпэщрэ илъэс 373-рэ, 
абы и къудамэ КъБР-м зэрыщыIэрэ 
илъэси 188-рэ ирокъу мы гъэм. А ма-
хуэхэм хуэгъэпсауэ нэхъ пасэу ира-
гъэкIуэкIащ сабий творчествэмкIэ рес-
публикэ зэпеуэ. Абы щытекIуахэмрэ 
къыхэжаныкIахэмрэ иджыблагъэ ща-
гъэлъэпIащ Къэбэрдей-Балъкъэрым 
 мафIэсым пэщIэт-къегъэлакIуэ Iуэху-
щIапIэм.

ЗЭХЬЭЗЭХУЭМ и къызэгъэпэщакIуэщ 
Къэ бэрдей-Балъкъэрым мафIэс-къегъэ-
лакIуэ IуэхущIапIэр, Урысейм и МЧС-м и 
Управленэ нэхъыщхьэу КъБР-м щыIэр, 
 КъБР-м ЕгъэджэныгъэмкIэ, щIэныгъэмрэ 
щIалэгъуалэм я IуэхухэмкIэ и министер-
ствэр, МафIэсым пэщIэтынымкIэ уры-
сейпсо зэгухьэныгъэм и республикэ къу-
дамэм и Налшык къалэ IэнатIэр. Пресс-
IуэхущIапIэм и унафэщI Сэбан  Арсен зэры-
жиIащи, зэпеуэмкIэ я мурадыр мафIэсым 
зэрызыщахъумэн  хуейр ныбжьыщIэхэм 
къагурыгъэIуэнырщ, абы теухуа Iуэхухэм 
егъэджакIуэхэри сабийхэри къыхэшэ-
нырщ, а IэщIагъэм и мы хьэ нэм щIэблэр 
щы гъэгъуэзэнырщ. 

КъэпщытакIуэ  гупым хэтхэм  Iэ да-  
къэщIэкI нэхъыфIу щырыщ къыхахащ 
«МафIэс шынагъуэншагъэр сабийхэм я 
нэкIэ» (1 - 4-нэ классхэм щеджэхэм), «Ма-
фIэсгъэункIыфIыр лIыхъужь хэм я IэщIа-
гъэщ!» (5 - 8-нэ классхэм щеджэхэм) 
унэтIыныгъэхэм. 

«МафIэс шынагъуэншагъэр сабийхэм я 
нэкIэ» зэпеуэм бжьыпэр щиубыдащ 
 Бахъсэн къалэм дэт курыт еджапIэ №3-м  
и езанэ «а» классым щIэс Чыржын Къан-
темыр. ЕтIуанэ увыпIэр къихьащ Лэскэн 
районым хыхьэ Хьэтуей къуажэм дэт ку -
рыт еджапIэм и еплIанэ классым щеджэ 
ХьэщIэлI Мухьэмэд. Ещанэ увыпIэр лъы-
сащ Аруан районым хыхьэ Джэрмэншык 
къуажэм и курыт еджапIэм и 4-нэ «в» 

1950 гъэм щегъэжьауэ 
Узыншагъэм и дунейпсо 
махуэр мэлыжьыхьым и 
7-м ягъэлъапIэ. Апхуэдэ 
махуэ щIыхахам и щхьэу-
сыгъуэ нэхъыщхьэр я 
узын шагъэм гулъытэшхуэ 
хуащIын зэрыхуейр  цIы ху-
хэм ягурыгъэIуэ нырщ,              
ар егъэфIэкIуэнымкIэ зэ -
фIэ хыпхъэхэр убзы ху-              
нырщ.

МАХУЭШХУЭМ и тхыдэр 
къыгуэхыпIэ имыIэу епхащ 
ООН-м къудамэ щхьэхуэу 
къызэригъэпэща Узынша-
гъэр хъумэнымкIэ дунейп-
со зэгухьэныгъэм (ВОЗ) лэ-
жьэн зэрыщIидзам. Абы и 
къалэн нэхъыщхьэр узын-
шагъэр хъумэн и лъэны-
къуэкIэ цIыхухэр зыIууэ 
 гугъуехьхэр зэфIэхынырщ. 
Зэгухьэныгъэм хэтщ къэ-
рали 194-рэ. ВОЗ-м и Iуэху-
щIапIэхэр къэрали 150-м 
щыIэщ, абыхэм яхэтщ Уры-
сейри.

Узыншагъэр хъумэным-
кIэ дунейпсо зэгухьэны-
гъэм и жэрдэмкIэ а  махуэр 
цIыхухэр зыгъэгумэщI Iуэ-
хугъуэшхуэхэм траухуэ хаб-
зэщ икIи къыхуеджэныгъэ 
щхьэхуэхэм щIэту йокIуэкI. 
Апхуэдэхэщ, псалъэм пап-
щIэ, «Лъы зытхэр сымаджэ 
куэдым ядоIэпыкъу», «Жы-
джэрагъыр гъащIэ кIы-
хьым и лъабжьэщ», «ЩIы-
уэп сым къыщыхъу зэхъуэ-
кIыныгъэ мыщхьэпэхэм 
узыншагъэр щыхъумэн», 
«Лъы дэуейм узэрыпэщIэ-
тынур», «Гъудэ-бадзэ 
 лIэу  жьыгъуэхэм кърахьэкI 
узыфэ зэрыцIалэхэр», 
«Ерыс къыпхъэхэм я шы -            
на гъуэн шагъэр», «Фо-              
шыгъу узым дытекIуэнущ!», 
 «Узын  шагъэр хъумэнымкIэ 
IэнатIэм щыхуащIэ Iуэхут-
хьэбзэхэм цIыху псори 
 къы зэщIегъэубыдэн», нэ-
гъуэщI хэри. 

2022 гъэм Узыншагъэм и 
дунейпсо махуэр «Ди пла-
нетэ, ди узыншагъэ»  къых уе-
 джэныгъэм щIэту йокIуэкI. 
Дунейм щыщыIэ экологие 
щытыкIэ гугъумрэ панде-
миемрэ къыхэкIащ лышх, 
астмэ, гу-лъынтхуэ узы-
фэхэр зиIэ сымаджэхэр нэ-
хъыбэ зэрыхъур. Абы 
къыхэкIыу ВОЗ-м къыхелъ-
хьэ цIыхум и узыншагъэм-
рэ планетэмрэ хъумэным 

Хуабжьу гугъу ехьу зеужь Тыркум и 
нобэрей къэралщIыб политикэм. Ар 
Iуэхугъуэ инхэми мащIэхэми къагъэ-
лъагъуэ.

ЗЭМ тыркухэр ящыхьэнщ КъуэкIыпIэ 
 Гъунэгъум сыт щыгъуи я дэрэгъуу щыта 
Израилым, абы и тенджыз Iуфэхэм 
 зыкъыщызыIэта Газа щIыпIэм щыпсэухэм 
ядэIэпыкъуну и кхъухьхэр иутIыпщынщи. 
Абы щыгъуэми журтхэм зауэ дыдэ ира-
щIылIэну загъадалъэу. Псалъэм къы-
дэкIуэу, Тыркум езым дауэ къыщыхъуну 
пIэрэт  Курдистаным  и  ЛэжьакIуэ  партым 
и боевикхэм  «гуманитар  дэIэпыкъуны-
гъэ» езытыну кхъухь гуп хуагъэкIуамэ? 
 Гугъукъым къызыщыбгъэхъуну дапхуэдиз 
укIыгъэ абы кърикIуэнуми.

АдэкIэ Тыркум и гъунэгъу Сириер 
«егъэIущ» абы и лъэпкъыр зэригъэпсэу -      
ну щIыкIэр ткIийуэ къыгуригъаIуэу. Абы 
щыгъуэми дуней псор къыщIэплъу.

КъищынэмыщIауэ, Тыркум и премьер 
Эрдоган «хьэрып гъатхэр» щытекIуа къэ-
ра лыгъуэхэр къызэхекIухь, куэдым ягу 
ири мыхьын заявленэхэр адэ-мыдэкIэ 
 зэбгригъэхыу.

А псом ищIыIужкIэ, Анкара киприотхэр 
егъэшынэ, газ къыщIэшыпIэхэр къагъэ-
сэбэпыну яужь зэрихьам къыхэкIыу икIи а 
хытIыгум IэщэкIэ зэщIэузэда кхъухь 
еутIыпщ. КъызыхэкIари ямыщIэу ар Кип-
рым топкIэ хоуэ.

ИкIэм-икIэжым, ООН-м Нью-Йорк щиIэ 
хэщIапIэм Эрдоган и щхьэхъумэхэр а щIы-
пIэм шынагъуаншагъэр къыщызэзыгъэ-
пэщхэм щозауэ.

КIэщIу жыпIэмэ, псори зэхэзэрыхьащ.
А къомым яжь къыщIихури, псалъэмакъ 

ирахьэжьащ Тыркур Уэсмэн империем и 
хабзэхэм теувэжыну хущIэкъуу.

Тыркум и ислъам унафэщIхэм я Iуэху 
еплъыкIэм хэлIыфIыхьауэ къысщохъу               
мы IуэхугъуитIыр. Япэр - Япэ дунейпсо 
 зауэм и лъэхъэнэм Уэсмэн империер 
 ермэлыхэм лъэпкъкIуэд къыхуагъэкIуэну 
зэрыхэтар хэIущIыкI ящIу Атлантикэм и 
лъэныкъуитIымкIи я парламентхэр къы-
зэрыувар. ЕтIуанэр - дуней псом щызекIуэ 
къызэрыгуэкI хабзэхэр щытепщэ Тырку 

Америкэм и Штат Зэгуэтхэм ЛэжьыгъэмкIэ и депар-
таментым къытригъэдзащ а къэралым нэхъ псэзэ пылъ-
хьэпIэу щыIэ IэщIагъэхэр.

АР КЪЫЗЭIУЕХ бдзэжьеящэ промышленностым хыхьэ 
IэнатIэхэм. Абы щылажьэ цIыху мини 100 къэс 129-рэ нэ-
гъабэ хэкIуэдащ. ЕтIуанэу щытщ мэз пызыупщIхэр. Абы 
апхуэдиз дыдэ бжыгъэм тещIыхьауэ 115-рэ щиукIащ. 
Ещанэр кхъухьлъатэзехуэхэрщ. Уэгум къыщыхъуа зэ-
жьэхэуэхэм абыхэм ящыщу 90 здихьащ.

ПсэзэпылъхьэпIэ IэщIагъэхэм я спискэр ди къэралым 
щынэгъуэщIщ.  Илъэс  къэс Урысей Федерацэм и лэжьы-
гъэ IэнатIэхэм цIыху мини 4,5-рэ щыхокIуадэ. Ахэр нэ-
хъыбэу зи къару илъыгъуэхэрщ. ЦIыху мини 10-м щIигъу 
ныкъуэдыкъуэ мэхъу, дэтхэнэ еплIанэри щылажьэ Iэна -
тIэм шынагъуэншагъэм гулъытэ щыхуащIыркъым. 

Насыпыншагъэ нэхъыбэрэ къыщыхъур ухуэныгъэмрэ 
мэкъумэш хозяйствэмрэщ. Абыхэм шынагъуэншагъэ 
 мардэхэр щагъэзащIэркъым, ефауэ IэнатIэм пэрыувэхэр 
щымащIэкъым. IуэхущIапIэ куэдым къыщрадзэхэркъым 
насыпыншагъэр къамыгъэхъун папщIэ зыгуэрхэр зэ-
рылэжьыпхъэр. Аращи, 2009 гъэм и япэ мазищым 
 (нэ гъуэщI къэпщытэныгъэхэр Рострудым иригъэкIуэкIа-
къым) ухуэныгъэм цIыхуи 156-рэ (нэгъабэ псори зэхэту - 
210-рэ), транспортым - 87-рэ (98-рэ), мэкъумэш хозяйст-
вэм - 86-рэ (131-рэ) щыхэкIуэдащ. Псори зэхэту мы илъэ-
сым и япэ мазищым IэнатIэ пэрыту лэжьакIуэ 673-рэ 
иукIащ. 

Лэжьыгъэр къызэгъэпэщынымкIэ дунейпсо организа-
цэм къызэрилъытэмкIэ, IэнатIэм къыщыхъу насыпын-
шагъэхэм я зэранкIэ доллар триллион 1,25-рэ мэкIуэд.

Дуней псом и экономи-
кэм и щIэгъэкъуэн дол-
ларым и мыхьэнэр хэп-
щIыкIыу йохуэх. Щыхьэту 
урикъунщ абы и уасэр 
 мазаем елъытауэ Урысей 
Федерацэм нэхъ пуд 
зэрыщыхъуамрэ къэрал 
зыбжанэ  я ахъшэхэмкIэ са-
ту зэращIылIэну зэрызэ-
гурыIуамрэ.

ПСАЛЪЭМАКЪ псори  
къы щIе жьауэ къалъытэр 
 США-м и ахъшэ полити-
кэрщ. Кризисым пэщIэ ты-
фын папщIэ абы доллархэр 
куэду тридзэ хъуащ икIи и 
мыхьэнэр иригъэхуэхащ. 
КъищынэмыщIауэ, Амери-
кэм и Штат Зэгуэтхэр щIы-
хуэм щIигъэнащ. Абы те-
лъыр мыгувэу къилэжьым 
ебэкIынущ.

Долларым и щытыкIэмкIэ 
мыарэзыхэм хэкIыпIэхэр 
 къалъыхъуэ. Къапщтэмэ, 
экономикэ и лъэныкъуэкIэ 
псынщIэу зызыужь Китайм 
езым и юаныр хамэ къэ -          
рал валютэу къигъэсэбы-
пыну хущIокъу.

Урысей Федерацэм и 
 Президент Путин Владими-
ри долларыр екIуэтэкIын 
зэрыхуейр куэд щIауэ къы-
хегъэщ. Абы къызэрилъы-
тэмкIэ, нэгъуэщI дунейпсо 
валютэхэр тегъэщIапIэ 
щIып хъэщ. Урысейм и 
властхэм мызэ-мытIэу зэп-

Санкт-Петербург и щIэныгъэлIхэм КъуэкIыпIэ Жы-
жьэм зиужьыным ехьэлIауэ 2008 гъэм ягъэхьэзыра 
докладыр хэIущIыIу хъуа иужькIэ а хъыбарым При-
морьер напIэзыпIэм зэщIищтат.

ПРИМОРЬЕМ и къалащхьэр абы щыпсэухэм куэду зэ-
рабгынэр къапщытэри, а Iуэхугъуэр къызэтрагъэувыIэн, 
экономикэр кърагъэлын папщIэ щIэныгъэлIхэм къыхалъ-
хьа жэрдэмхэм ящыщ зыщ Владивосток къалэр тIу 
 иращIыкIыу зы Iыхьэр Китайм илъэс 75-кIэ бэджэнду 
 иратыныр. Абы къыпэкIуэну сом меларди 130 - 150-м ад-       
рейхэр тэмэму къигъэпсэуну, лэжьыгъэ IэнатIэкIэ къы -       
зэ ригъэпэщыну къалъытэ. 

Проектым къызэрыщыгъэлъэгъуамкIэ, Китайм и Вла-
дивосток Iыхьэм езым и администрацэ иIэжынущ, Хар-        
бин и унафэм щIэту. Къэрал гъунапкъэр таможнэмкIэ 
 къы зэпаупщIынущ. Ауэ щIэныгъэлIхэм къагъэлъэ-
гъуакъым илъэс 75-рэ дэкIа нэужь абы «игъащIэ лъан-
дэрэ» щыпсэуа китайхэр зэрырагъэкIыжыну щIыкIэр. Абы 
мыхьэ нэш хуэ зэриIэм шэч хэлъкъым. 

Дауи, Кремлым Санкт-Петербург и щIэныгъэлIхэм я 
 жэрдэмыр диIыгъынукъым. ЩIыр зэбгратыкIыу щIадзэ-
мэ, Урысей Федерацэр тегушхуэгъуафIэ къызэращIынур 
 хьэкъщ. 

Тыркур КъуэкIыпIэмкIэ ирехьэкI
къэралыгъуэ къызэзыгъэпэща Ататюрк 
Камал Мустафа и щIэинхэр дэнэкIи ща-
гъэкIуэдыжыну зэрыхущIэкъур.

ЛъэпкъгъэкIуэдым теухуауэ хамэ къэ -
рал парламентхэм къащта унафэм Ан -
кара хуабжьу игъэпIейтеящ. Псом ящ-
хьэращи, къагурыIуэркъым ар нобэ  
къыщI рахьэжьэжар. Иджырей Тыркур 
зыкIи пыщIакъым икIи и ухуэныгъэр куэд-
кIэ къыщхьэщокI Ататюркрэ абы къы-
кIэлъыкIуахэмрэ яухуа къэралыгъуэм. 
Аращ зэщыхьэныгъэ щыIэн хуэмейуи къы-
щIалъытэри.

АрщхьэкIэ тыркухэр мэлъыхъуэ Къуэ-
кIыпIэм бэлыхь щIыхидзам и щхьэусы-
гъуэхэм. ИкIи ар халъагъуэ нэхъапэм 
 ирагъэкIуэкIа хамэ къэрал политикэм 
къызэрыщхьэщыкIам. Анкара быдэу и 
фIэщ мэхъу: КъухьэпIэм Тыркур зэхэзе-
хуэн ищIащ НАТО-м къыдыхэт, и дэрэгъу 
къэралыгъуэу зэрыщытым щхьэкIэ къи-
мыгъанэу - сыт-тIэ, ари хъарзынэщ! Тыр-
кур къэралщIыб политикэм езыр зэры-
хуейм хуэдэу ирикIуэнущ. ИкIи здаху ды-
дэмкIэ - КъуэкIыпIэмкIэ - аргуэру иунэтIы-
нущ! Ауэ иджы нэгъуэщIу.

ИкIэм-икIэжым, Ататюрк хабзэу къахуи-
гъэнахэм ятеухуауэ. Иджыпсту Тыркум 
властыр щызыубыда ислъамым и телъ-
хьэхэр Ататюрк игъэтIылъа лъабжьэхэр 
 зэхакъутэну хущIокъу. Абы и щапхъэхэм 
ящыщщ къэралым и унафэщI нэхъыщ-
хьэхэр дзэпщхэм яIэрымыгъэхьэныр. 
Апхуэдэ щIыкIэкIэ ислъамым и тепщэ-
гъуэр егъэбыдэ.

Нобэ а бэнэныгъэр ехъулIэныгъэкIэ 
 иухауэ пхужыIэнущ. Суд Iуэхугъуэ зыбжа-
нэ зэкIэлъхьэужьу екIуэкIа, дзэм и уна-
фэщIхэм ящыщ куэд трагъэкIа е нэгъуэщI 
щIыпIэ ягъэкIуа иужькIэ, генералхэм 
 заущэхуащ. Иджы и чэзу хъуащ хамэ 
къэрал политикэм и унэтIыныгъэхэри 
 яхъуэ жыну. Нэхъапэм Израилым дэ щIы-
ныр абы и нэщэнэ нэхъыщхьэу щытащ. 
Иджы тыркухэм ар зэтракъутэ.

Сыт абы фIыуэ къахуихьыр? Иужьрей 
лъэхъэнэм диктатурэхэр щытрадза хьэ-
рып къэралыгъуэхэм ныбжьэгъугъэ яхуи-
Iэнура? Хьэрыпхэм зэи ящыгъупщэну-
къым Уэсмэн империем и лъэхъэнэм абы 
и колониеу зэрыщытахэр. Хьэрыпхэр 
ахъшэ хуейщ, тыркухэм ар яIэкъым. 
 КъухьэпIэм ахъшэр и куэдщ икIи абы, 
 нэ хъапэми хуэдэу, хьэрыпхэм мылъку 
 къыIахынущ.

Кипрыр игъэшынэну? Ауэ абы къыщ-
хьэщыжынущ Европэмрэ Америкэмрэ. 
КъищынэмыщIауэ, журтхэри  абыхэм  я 
телъ хьэнущ - абы кIуэцIрокI Израилым 
къыщыщIэдзауэ ирикIуэ газ къыщIэшыпIэ 
 къулей дыдэхэр. Тхьэм къимыхькIэ Ан-               
кара емыгупсысауэ зы лъэбакъуи ичыну: 
ООН-м и хэщIапIэм къыщыхъуа зэзауэм 
ар пагъэджэжынущ.

Ататюрк и хабзэхэм нобэрей Тыркур къы-
текIыным мардэ гуэр иIэщ. Мыбы зи гугъу 
щащIыр къэрал кIуэцIымрэ къэрал щIы-
бымрэ щрагъэкIуэкI политикэхэм я унэ-
тIыныгъэхэр хъуэжыным и закъуэкъым. 
Ататюрк зэгуэрым нобэрей теплъэр зиIэ 
тыркухэм я къэралыгъуэр къигупсыса 
 къудейуэ аращ. Абы зэхигъэува хабзэхэм 
къытекIыныр Тыркур зэрыщыту щы Iэ-
нымрэ абы и зэпIэзэрытыныгъэмрэ къы-
зэтекъутэнкIэ шынагъуэ къэзыгъэхъу Iуэ-
хугъуэщ.

ПсэзэпылъхьэпIэ
IэщIагъэхэр

Бжыгъэхэм я бзэкIэ

Китайм  бэджэнду
иратмэ...

КъэкIуэнур  зэлъытар
хуэунэтIауэ хэкIыпIэхэр къэ-
лъыхъуэным икIи а Iуэхур 
адэкIэ егъэфIэкIуэным те-
лажьэ зэгухьэныгъэ икIэ-
щIыпIэкIэ къызэгъэпэщын 
хуейуэ. 

Зэгухьэныгъэм иригъэ-
кIуэ кIа къэхутэныгъэхэм 
къы зэрагъэлъагъуэмкIэ, 
эко логием щекIуэкI Iуэху 
мыщхьэпэхэм илъэс къэс 
цIыху мелуан 13-м я гъа-
щIэр яхь. ЦIыхум и узынша-
гъэмкIэ шынагъуэшхуэ зы-
пылъу къалъытар дунейм и 
климатым игъуэт зэхъуэ-
кIыныгъэхэрщ. Псалъэм 
пап щIэ, щIым къыщIах гъэ-
сыныпхъэ лIэужьыгъуэ зэ-
хуэмыдэхэр щагъэскIэ 
цIыхухэм я процент 90-м 
щIигъур мэбауэ я узынша-
гъэм зэран хуэхъу хьэуам-
кIэ. Дунейр кIуэтэхукIэ нэхъ 
хуабэ зэрыхъум къыхэкIыу 
аргъуейхэм кърахьэкI уз ы-
фэхэм псынщIэу заубгъу. 
ЩIыуэпс къэхъукъащIэ 
 шынагъуэхэр, щIым къыт-
рахыр нэхъ мащIэ икIи 
къэуа тыншэ зэрыхъур, 
псыр зэрахуримыкъур и 
щхьэу сыгъуэщ цIыхухэм я 
узыншагъэр зэрекIакIуэр. 
ЩIыуэ псыр зыуцIэпI пкъы-
гъуэ зэхуэмыдэхэмрэ плас-
тикхэмрэ нос тенджызым         
и лъащIэ нэхъ куу дыдэхэ-
ми къуршыщхьэ нэхъ лъа-
гэхэми, апхуэдэу ахэр 
 ялъоIэс ерыскъыхэкIхэр 
щащI IэнатIэхэми. Хьэп-
шып, ерыскъы зэмы лIэу-
жьыгъуэхэр къыщIэзыгъэкI 
IуэхущIапIэхэм экологие, 
санитар хабзэхэр тэмэму 
зэрамыгъэзащIэри зым и 
дежкIи щэхукъым икIи ар 
егъэлеяуэ цIыхум и узын-
шагъэм йогуауэ. Шхыны-
гъуэ куэдым къыхокI цIыхур 
пшэр хъуныр, лышх, гу-
лъынтхуэ узыфэхэр. Абы 
ипкъ иткIэ ВОЗ-м жыла-
гъуэр къыхуреджэ плане-
тэр хъумэным я къару псо-
ри ирахьэлIэну, сыт щхьэ-
кIэ жыпIэмэ, ар къабзэу 
щытмэ, цIыхухэри узыншэу 
псэунущ.  «Дэ духуэн хуейщ 
хьэуа, псы къабзэ, шхын 
къэуат здэщыIэ дуней, эко-
номикэр телэжьапхъэщ 
цIыхум и узыншагъэмрэ и 

зэIузэпэщ псэукIэмрэ. 
 ГъащIэм и IэфIыр зыхэт-
щIэу дыпсэун папщIэ, щIы-
уэпсыр гъэкъэбзэныр къа-
лэн зыщытщIыжын хуейщ 
икIи дэтхэнэми абы ди 
зэфIэкI хэтлъхьэну къыт-
лъос. Экологием и щы ты-
кIэм елъытащ ди къэкIуэ-
нур. Абы папщIэ Iэмал 
 псори къэдгъэсэбэпкIэрэ 
ар зэредгъэфIэкIуэным 
 ды хущIэвгъэкъу», - а пса-
лъэхэмкIэ жылагъуэм за-
хуегъазэ Узыншагъэр 
 хъумэнымкIэ дунейпсо зэ-
гухьэныгъэм.

ЦIыхум и узыншагъэр, 
псом япэрауэ, зэлъыты-
жар езыращ. Ауэ, ди жагъуэ 
зэрыхъунщи, куэдым я 
узыншагъэм хуэфащэ гу-
лъытэ хуащIыркъым. Я 
узыншагъэм зэран хуэхъу 
хьэлхэм зыщадзеиным 
 дохутырхэм сыт хуэдизрэ 
 къы хурамыджэми, абыхэм 
я чэнджэщхэм тетыр ма-
щIэщ, зыкъыщащIэжыр 
узым къыхигъэщIа нэужьщ. 
Узыншагъэ быдэр ар гъа-
щIэ насыпыфIэм, зэIу-
зэпэщым и лъабжьэщ.  Я 
къару илъу, узыншэу нэ-
хъыбэрэ псэун папщIэ 
 ВОЗ-м цIыхухэр къыху-
реджэ хьэуа къабзэм хэту 
нэхъыбэрэ къакIухьыну; 
щыс зэпыту лажьэхэм тхьэ-
махуэм тIэу-щэ къару зы-
халъ хьэ лэжьыгъэхэр ягъэ-
зэ щIэну; тэмэму шхэну - да-
гъэ зыщIэлъ ерыскъыхэр, 
фошыгъур, шыгъур ягъэ-
мэ щIэну, пхъэщхьэмыщ- 
хьэ хэмрэ хадэ хэкI хэмрэ нэ-
хъыбэ ящIыну; Iэпкълъэп-
къым тэмэму зигъэп-               
сэхун     папщIэ сыхьэти  7 
- 8-кIэ жеину; тутынымрэ 
фадэм рэ пэIэщIэ защIыну. 

Къэралым и къалэн нэ-
хъыщхьэхэм ящыщщ са-
бий узыншэ къэгъэхъу-
нымрэ и цIыхухэм къагъа-
щIэ илъэс бжыгъэм хэгъэ-
хъуэнымрэ. Нобэ а Iуэхум 
гулъытэшхуэ хуащI, абы               
и щыхьэтщ «Демогра-
фия», «Узыншагъэр  хъу-  
мэн» лъэпкъ проектхэр 
зэрагъэзащIэр. 

ЩХЬЭЩЭМЫЩI  Изэ.

ТекIуахэр  ягъэпажэ
классым щIэс Балъкъыз Аделинэ. 

«МафIэсгъэункIыфIыр лIыхъужьхэм я 
IэщIагъэщ!» зэхьэзэхуэм щытекIуащ Май 
районым хыхьэ Новоивановскэ къуажэм 
дэт лицей №7-м и 7-нэ классым щеджэ 
Снигирёвэ Варварэ. Прохладнэ районым 
хыхьэ Прималкинскэ къуажэм и курыт 
еджапIэм и 7-нэ «а» классым щIэс Ищен-
кэ Александрэ етIуанэ, Налшык къалэм и 
курыт еджапIэ №20-м и 6-нэ «в» классым и 
еджакIуэ Ян Даянэ ещанэ увыпIэхэр 
 къахьащ.

Жюрим къыхихам нэмыщI, IуэхущIа -
пIэм «ВКонтакте» социальнэ сетым щиIэ 
аккаунтым интернет IэIэт щрагъэкIуэкIащ. 
Абы кърикIуахэмкIэ «ЦIыхухэм ягу нэхъ  
ирихьар» саугъэтыр къахьащ Дзэлыкъуэ-
къуажэм и курыт еджапIэм и 3-нэ классым 
щеджэ Емкъуж Аслъэнрэ Нарткъалэ дэт 
курыт еджапIэ №2-м и 5-нэ «г» классым 
щеджэ Нэгъуей Данэрэ. 

Апхуэдэуи мафIэсым пэщIэтыным теу-
хуа зэпеуэм жыджэру зэрыхэтам папщIэ 
саугъэт щхьэхуэхэр иратащ Новоиванов-
скэ къуажэм дэт лицей №7-м и 4-нэ 
классым щIэс Дергуновэ Софьерэ Лэс-
кэн районым хыхьэ Лэскэн ЕтIуанэ къуа-
жэм дэт курыт еджапIэм и 4-нэ классым и 
еджакIуэ Къагъырмэс Аланрэ. 

 Сабий творчествэмкIэ зэпеуэм щыте-
кIуахэмрэ къыхэжаныкIахэмрэ иратащ 
 дипломхэр, щIыхь тхылъхэр, саугъэт лъа-
пIэхэр. 

МафIэсым пэщIэт-къегъэлакIуэ къулы-
къущIапIэм и унафэщI Къардэн Анзор 
зэхьэзэхуэм кърикIуахэр къыщызэщIи-
къуэжым къыхигъэщащ Iуэху щхьэпэ 
зэрырагъэкIуэкIар, апхуэдэ зэпеуэхэм я 
фIыгъэкIэ мафIэсым зэрызыщыхъумап-
хъэм школакIуэхэм нэхъыфIу хащIы кIы-
ным сэбэп зэрыхуэхъум и мызакъуэу, са-
бийхэм я зэранкIэ къэхъу мафIэсхэри 
гъэмэщIэнымрэ мафIэсгъэункIыфI Iэ щIа-
гъэм щIалэхэр дегъэхьэхынымкIи,  абы 
ирилажьэхэм я пщIэр IэтынымкIи мыхьэ-
нэш хуэ зэраIэр.

УЭРДОКЪУЭ  Женя.

Долларыр
ягъэкIуэдыжыну?

ха гъэ IукIащ рублым ап хуэ -
дэ мы хьэнэ зэриIэфынур.

- Нэхъапэм ди къэралым 
щызекIуэ хабзэхэр абы зэ-
ран хуэхъуу щытамэ, иджы 
ахэр щыIэжкъым, - жеIэ 
Мэзкуу и дунейпсо валютэ 
ассоциацэм и президент 

Мамонтов Алексей. - Къэнэ-
жар зыщ: ди экономикэм и 
зыужьыныгъэр сырьем и 
 уасэм быдэу зэрепхарщ. 
Абы къыхэкIыу, долларым 
къыдэкIуэу дунейпсо валю-
тэ хъуфыну Iэмал зиIэр ки-
тай юанырщ.

Къэрал кIуэцI IуэхухэмкIэ органхэмрэ къэралкIуэцIыдзэхэмрэ я ветеранхэм я 
Къэбэрдей-Балъкъэр советым хъыбар фегъащIэ прапорщик нэхъыжьу милицэм 
къыхэкIыжа, ветеран зэгухьэныгъэм жыджэру хэлэжьыхьа ТхьэгущIокъуэ Музариф 
Музарин и къуэр дунейм зэрехыжар икIи и Iыхьлыхэмрэ благъэхэмрэ яхуогузавэ.

